
Bial Kohhran Hmeichhe Inkhawmpui

February 8 - 10 chhung hian Pastor Bial tinah Mizoram Presbyterian Kohhran Bial Hmeichhe Inkhawmpui neih a ni
dawn a, Bial thenkhatah chuan Inkhawmpui hi hmang tawh an awm laiin hmang tlai tur an awm bawk. Central
Kohhran Hmeichhe Committee-te’n hmun hrang hrangah hetiang hian Bial Inkhawmpui an hmanpui ang.

SI.No. A hmun Kal chhan A hun Kal turte
1. Phuaibuang Bial Inkhawmpui & Feb. 8- 11 1. Pi Laltlanmawii
Khawlian Golden Jubilee 2. Pi K. Lalthangmawiii
2. Damparengpui Bial Inkhawmpui Feb. 8-11 1. Pi Lalrinkimi
Dampa Zodin 2. Pi C. Lalrotluangi
3.  Zamuang Bial Inkhawmpui & Feb. 28 -Mar.4 1. NI. Vanlalsawmi
Golden Jubilee
4,  Chawngte ‘P’ Bial Inkhawmpui Feb. 8- 11 1. Pi Laldawnkimi
2. Pi Zohmachhuani
5. Chawngte Bial Inkhawmpui Feb. 8- 11 1. Pi Lalnuntluangi
2. Pi Lalthansangi
6. N. Vanlaiphai Bial Inkhawmpui Feb. 8- 11 1. Pi H. Lalpianthangi
Damdawi Veng 2. Pi C. Lalneihkimi
7. Vanzau Bial Inkhawmpui Feb. 8- 11 1. Pi C. Vanlalhmuaki
2. PiC. Zopari
8. Chawngtlai Bial Inkhawmpui Feb.8-11 1. Pi K. Lalthanpari
2. Pi Rosangpuii
9. Tuidam Bial Inkhawmpui Feb. 8- 11 1. Pi Khawlvuani
10.  Silchar Mizo Pastor Bial Bial Inkhawmpui Feb. 8 - 11 1. Pi Rochuangkimi
C. Salganga 2. Pi Lalthantluangi
11.  Sialhawk Bial Inkhawmpui Feb. 8 - 11 1. NI. Vanlalsawmi

English Congregation School Silver Jubilee

February 5 (Thawhlehni) khan English Congregation School chuan an School din champha kum 25-na, Silver
Jubilee an lawm.

Silver Jubilee lawmna hi Mission Veng Presbyterian Kohhran Hall-ah neih a ni a, inkhawm hi Upa Lalliansawta,
School Managing Board Chairman -in a kaihruai a. Rev. Rokhuma, Principal hluiin Bible chhiar leh tawngtaina hun
hmangin Upa Lal Thlengliana, Principal-in School reports a pe a. Khuallian Rev. Vanlalzuata, Senior Executive
Secretary, Mizoram Synod chuan School Silver Jubilee puala buatsaih Souvenir tlangzarhin thuchah tawi a sawi.
Principal-in thilpek chi hrang hrang a sem a, Dr. L.N. Tluanga, Principal hlui chuan tawngtaina-in lawmna hun
hmasa hi a tin a ni. Chawhnu lamah sikul naupangte leh sikul-a lut thin ten an thiam thil chi hrang hrang entirin hun
hlimawm tak an hmang bawk a ni.

English Congregation School hi February 2, 1988 khan din a ni a. English Congregation leh Mission Veng Kohhran
hnuaia awm Ecumencial Fellowship-te tang kawpin an din niin, Mizoram Presbyterian Church Synod kutah hlan a
ni a, Synod Executive Committee chuan a enkawl hnaa mawhphurtu atan Mission Veng Kohhran a ruat a, anni
hian Synod aiawhin June 23, 1995 atang khan an enkawl tan a. May 17, 1999 atang khan Synod chuan Mission
Veng Kohhran kutah thuneihna pumhlum a hlan ta a ni. Tunah hian Mission Veng Kohhran Centenary Building chu
School atan hman a ni a. Kg atanga class VIII thleng awmin, naupang 791 leh zirtirtu 28 an awm mek a ni.

Synod Mission Board

¢ Synod Mission Board (SMB) chuan a vawi 2-na atan February 18 - March 1, 2013 chhung hian Odisha-ah
Healing Crusade a buatsaih dawn a, Speaker atan Pu Lalthuamkunga, Durtlang an hmang ang. Crusade-ah hian
Chhinga Veng Kohhran Masihi Sangati Zaipawl-te zaia rawngbawlna nei turin an kal bawk ang.

¢ January 18 khan Nepal Mission Field hnuaia Arjun Chaupari-ah ringthar mi 3 in Field Secretary Rev. Lalrintluanga
Ngente kut atangin baptisma an chang. January thla chhung khan Manahari Bialah ringthar 6 an awm thar bawk.
January 19 khan Panjani-ah Sangiti thar a ding a, chhungkaw 2 atangin member 6 an awm.

MSSU

¢ February 9 (Inrinni) hian Sateek Kohhranah Sunday School Zirtirtu Training neih a ni dawn a, training neihpui tur
hian T. Upa Lalthahluna Ralte, MSSU Asst. Coordinator leh Upa K. Vanlainghaka, Republic Vengthlang (MSSU
Trainer) te an kal ang. Zan Pathian biak inkhawmah Upa K. Vanlalnghakan fanau enkawl (Child Evangelism)
chungchang thuchah a sawi ang.

¢ February 9 (Inrinni) hian Maubuang Kohhranah Sunday School Zirtirtu Training neih a ni dawn a, training neihpui
tur hian Upa B. Lalhmunliana, Bethlehem Venglai leh Pu R. Lalhmingthanga, Republic Vengthlang (MSSU Trainers)
te an kal ang. Zan Pathian biak inkhawmah Upa B. Lalhumunlianan fanau enkaw! (Child Evangelism) chungchang
thuchah a sawi ang.

Kristian Thalai Pawl

¢ Vawiin (Feb. 7) 4:00 pm hian Central KTP Committee chu Synod Committee Room No. 1-ah an thukhawm
ang. An thu ngaihtuah tur zingah Kum 2015 KTP Rorel Inkhawm thlengtu ruat chungchang te, Kum 2013 -2014
KTP Budget ruahmanna thlir lawk, Kum 2013 -2014 Bial Budget ruahmanna thlir lawk, KTP Rorel Inkhawm (March
1-3,2013) Lunglei-a neih tur atana Bial hrang hrang atanga Agenda lut thliar fel te a tel. KTP Rorel Inkhawm 2013
chungchang bik ngaihtuahin February 21-ah an thukhawm leh ang. Contd,.

¢ February 9 (Inrinni) hian KTP Rorel Inkhawm 2013 thlengtu Lunglei Organising Committee te inbuatsaihna
enpui turin CKTP General Secretary Upa Zonunmawia, Tv. V.L. Muanchhana (Asst. Secretary) leh Pu Saizamliana
Sailo (Com. Member) te an kal ang. February 10 (Pathianni) chamin a tuk Thawhtanni-ah an lo kir ang.

+ AllIndia Radio, Aizawl buatsaihin vawiin (Feb. 7) tlai dar 3:00 atanga Vanapa Hall-a Choir Festival neih turah
Mizoram Synod Choir chu sawm an nih angin an zai ang. Sap hla leh Mizo hla sa tura beisei an ni. Choir Festival
hi DDK Aizawl leh FM ZoAwi ten 3:00 pm — 6:00 pm chhungin /ive-in an pe chhuak ang.

¢ Central KTP chanchinbu thla kip chhuak Kristian Thalai chu copies 34,500 atangin copies 35,500-ah tihpun a
ni ta. Kuminah hian a lakna man tihsan a nih avangin subscibers tlahniam hret tura ngaih a nih laia a pung ta hi a
lawmawm hle.

O  M.Th. Zir Tur
January 25 khan Synod Theological Education Board thukhawm chuan kum 2013 Session atanga Aizawl Theological
College (ATC)-a M.Th. zir tur an la thar a, Old Testament-ah 6, New Testament-ah 5, History of Christianity-ah 8 leh
Missiology-ah 8 lak an ni. M.Th. zir tura lak tharte hre duh tan www.mizoramsynod.org, Notifications Section-ah
tarlan a ni.

O Hruaina Eng FM Radio & TV Programme
¢ FeBruary 8 (FM Radio @ 7:30 p.m.) :
Choir : Mizoram Synod Choir - Aw ka fak ang che, Leprosy Mission Choir - Ka lawm thin, Thuchah : Lalhruaitluanga

Ralte - Mizorama Zirna intan dan, Group : Psalmos - An pan zel e, Gospel Artists - | din thar leh ang aw

¢ FeBruary 10 (TV Programme @ 3:00 p.m. :

Choir : Bethlehem Bial Zaipawl - Lalnunnema, Bihchianna : Synod Hospital, Choir : Bangalore MCF Zaipaw! -
Nang Fak Zel Che, Playback : Odisha Crusade 2012, Group : The Evangel - Among Sokke (Adi), Solo : Thartea -
Min fawp bang lo

O  Susamachar Prasaran Programme
FeeruAry 10 (Pathianni) 5:00 pm. Hindi Gospel Programme (Susamachar Prasaran) :
Group/Choir/Solo : Electric Bial Masihi Sangati Zaipawl, Group/Choir/Solo : Central PYF Choir - Krus Par,
Sermon : Rev PC Rohlira - Isu masi pita ke pas me pongni ke lye rajta, Group/Choir/Solo : Durtlang Masihi

Sangati - Prabhu, Group/Choir/Solo : Dawrpui Bial Masihi Sangati - Jaya

O Moderator Programme
Synod Moderator Rev. Lalramliana Pachuau chuan tunkar chhovah hetiang hian hun a hmang ang :

¢ February 7 (Ningani) 1:30 p.m. - Meeting with Pu Lalsawta, Education Minister

¢ February 8 (Zirtawpni) 1:00 p.m. - Music Committee

¢ February8-10 - Bial Kohhran Hmeichhe Inkhawmpui,Ramhlun Vengchung Kohhran
¢ February 11 (Thawhtanni) 2:00 p.m. -  Social Front Executive Committee

¢ February 12 (Thawhlehni) 10:00 a.m. -  Synod Mission Board meeting

¢ February 13 (Nilaini) 7:00 a.m. - Revival Committee

¢ February 13 (Nilaini) 1:00 p.m. - Pension & Provident Fund (PPF) Board meeting

PATHIAN THU ZIR DUH TAN

Presbyterian Bible School, Mission Veng, Aizawl-ah Session 28-na atan Certificate in Theology (C.Th) Admission
hawn a ni a. Dil duhte tan a hnuaia tarlan hi hriat tur a ni e.

() Admission Form :  Office hun chhungin Rs. 10/- a lei theih a ni

) Dil hun chhung : April 30, 2013 (Thawhlehni) tlai dar 3:00 thleng

) Dil thei chin : Class VIl passed, kum 16 chin, Kohhran dan chhunga awm

QO Inferview : May 2, 2013 (Ningani) zing dar 10:00

() Class tan hun : May 7, 2013 (Thawhlehni)

() Zirhun chhung : May-August, 2013

() Stipend . Zirlai pakhat hnenah thla tin Rs. 500/- pek a ni ang. Hostel a awm lo.

Hrechiang duh tan Phone No. 8575308007/2317343/2350082-ah zawh theih a ni.

REV. R. LALENGMAWIA
Principal

MISSIONARY CHAWM CHUNGCHANGA HRIATTIRNA

Missionary chawm chungchang hiinhriat thar tir leh fo a tul thin a. Kohhran, Bial, Bial KTP leh Bial Hmeichhe
thenkhat, Missionary chawm zat Ramthar Office-a report lo kan la awm nual a. Missionary chawm ve
reng, Office lama chawm zat report nachang hriat loh avanga chawm nei lo anga record te pawh kan
neih nual kan ring a. Chuvangin, Missionary chawmtu Kohhran, Bial, Bial KTP leh Bial Hmeichhia ten in
chawm zat hi kumtin Ramthar Office-ah report thin furin kan han hriattir che u a, kumtharah hian in
chawm ngai in chawm chhunzawm a ni emaw, in fipung a ni emaw, in tittlem/tfawp a ni emaw pawh
nise report furin kan inngen a ni e. Tin, report thin fe pawhin kumtharah hruaitu inthlak a awm thin avangin
Missionary chawm report chungchang hi hruaitu tharte hnenah charge hlan ruala hriattir thin ni thei se.

Secretary
Synod Mission Board,

